Նախագիծ
-------------------

Արձանագրային
«Մթնոլորտային օդի պահպանության մասին» Հայաստանի Հանրապետության օրենքում լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրեն​քների նախագծերի փաթեթի 
վերաբերյալ Հայաստանի Հանրապետության կառավարության 
եզրակացության նախագծի մասին 

--------------------------------------------------------------------------------------- 

Հավանություն տալ «Մթնոլորտային օդի պահպանության մասին» Հայաստանի Հանրապետության օրենքում լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրեն​քների նախագծերի փաթեթի վերաբերյալ Հայաստանի Հանրապետության կառավարության եզրակացության նախագծին և այն սահմանված կարգով ներկայացնել Հայաստանի Հանրապետության Ազգային ժողով: 

Ա. Հարությունյան

Ամալյա Ենգոյան


-----------------------------  «     » ապրիլի 2011 թ.
Կարեն Մարգարյան

-----------------------------  «     » ապրիլի 2011 թ.

Արթուր Սարգսյան


-----------------------------  «     » ապրիլի 2011 թ.
Հայաստանի Հանրապետության 
Ազգային ժողովի նախագահ
պարոն Հովիկ Աբրահամյանին 
Հարգելի պարոն Աբրահամյան
Ձեզ ենք ներկայացնում Հայաստանի Հանրապետության կառավարության եզրակացությունը Հայաստանի Հանրապետության Ազգային ժողովի պատգամավորներ Խաչիկ Հարությունյանի, Միշա Ստեփանյանի, Հեղինե Բիշարյանի, Վահագն Մախսուդյանի և Իշխան Խաչատրյանի` օրենսդրական նախաձեռնության կարգով ներկայացրած «Մթնոլորտային օդի պահպանության մասին» Հայաստանի Հանրապետության օրենքում լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրեն​քների նախագծերի փաթեթի վերաբերյալ:
Հայաստանի Հանրապետության կառավարությունն ընդհանուր առմամբ օրենքների նախագծերի փաթեթը ընդունելի է համարում, քանի որ չորացած բուսականության այրումը վնաս է պատճառում ինչպես մթնոլորտային օդին, այնպես էլ բուսական և կենդանական աշխարհին և օրենքներով արգելող, պատասխանատվություն սահմանող նորմերի ամրագրումն իրավական միջոց կհանդիսանա այդ արատավոր սովորույթը վերացնելու ուղղությամբ: 

Միաժամանակ հայտնում ենք, որ իրավական տեխնիկայի առումով նախագիծը լրամշակման կարիք ունի, մասնավորապես`
        1. «Մթնոլորտային օդի պահպանության մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի վերնագրում «լրացումներ» բառն անհրաժեշտ է փոխարինել «լրացում» բառով, քանի որ նախագծում կատարվում է միայն մեկ լրացում:


Նույն դիտողությունը վերաբերում է նաև «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծի վերնագրին:

2. Օրենքի նախագծի 1-ին հոդվածում անհրաժեշտ է «ավելացնել» բառը փոխարինել «լրացնել» բառով` նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի 3-րդ մասի պահանջները:
Հայտնում ենք նաև, որ, ներկայացված օրենքների նախագծերի փաթեթը Հայաստանի Հանրապետության Ազգային ժողովում քննարկելիս, հարակից զեկուցմամբ հանդես կգա Հայաստանի Հանրապետության բնապահպանության նախարար Ա. Հարությունյանը։

Կից ներկայացվող փաստաթղթերում տրվում է օրենքների նախագծերի կարգավորման ազդեցության գնահատականը: 
Հարգանքով`
Տիգրան Սարգսյան

    № 

ՙ       ՚ ____________  2011  թ.

ՀՀ կառավարության  աշխատակազմի ղեկավար 

պարոն Դ. Սարգսյանին 



Հարգելի պարոն Սարգսյան

Ի կատարումն Հայաստանի Հանրապետության վարչապետի 14.04.11թ. N02/10.1/5797-11 հանձնարարականի ներկայացնում եմ <<Մթնոլորտային օդի պահպանության մասին>> Հայաստանի Հանրապետության օրենքում լրացումներ կատարելու մասին>> և <<Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին>> Հայաստանի Հանրապետության օրենքների նախագծերի վերաբերյալ ՀՀ բնապահպանության նախարարության եզրակացությունը, ՀՀ արդարադատության նախարարության պետական փորձագիտական եզրակացությունը, ՀՀ գյուղատնտեսության և ՀՀ ֆինանսների նախարարությունների կարծիքները:

Միաժամանակ ներկայացնում եմ վերոնշյալ օրենքների նախագծերի վերաբերյալ բնապահպանական, բյուջետային և հակակոռուպցիոն բնագավառներում կարգավորման ազդեցության գնահատման եզրակացությունները:

Առդիր` 9 թերթ:


Հարգանքով`










Ա.Հարությունյան


Ա.Համբարձումյան

567437

ԵԶՐԱԿԱՑՈՒԹՅՈՒՆ 

<<Մթնոլորտային օդի պահպանության մասին>> Հայաստանի Հանրապետության օրենքում լրացումներ կատարելու մասին>> և <<Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին>>  Հայաստանի Հանրապետության օրենքների նախագծերի վերաբերյալ 

Հայաստանի Հանրապետության Ազգային Ժողովի պատգամավորներ Խաչիկ Հարությունյանի, Միշա Ստեփանյանի, Հեղինե Բիշարյանի, Վահագն Մախսուդյանի և Իշխան Խաչատրյանի կողմից օրենսդրական նախաձեռնության կարգով ներկայացված <<Մթնոլորտային օդի պահպանության մասին>> Հայաստանի Հանրապետության օրենքում լրացումներ կատարելու մասին>> և <<Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին>> Հայաստանի Հանրապետության օրենքների նախագծերը ՀՀ բնապահպանության  նախարարությունն ընդունելի է համարում, քանի որ չորացած բուսականության այրումը վնաս է պատճառում ինչպես մթնոլորտային օդին, այնպես էլ բուսական և կենդանական աշխարհին և օրենքներով արգելող, պատասխանատվություն սահմանող նորմերի ամրագրումն իրավական միջոց կհանդիսանա այդ արատավոր սովորույթը վերացնելու ուղղությամբ: 

Ինչ վերաբերում է <<Մթնոլորտային օդի պահպանության մասին>> Հայաստանի Հանրապետության օրենքում լրացումներ կատարելու մասին>> Հայաստանի Հանրապետության օրենքի նախագծի վերաբերյալ ՀՀ գյուղատնտեսության նախարարության ներկայացրած առաջարկին, ապա այն ընդունելի չէ, քանի որ գյուղատնտեսական հողերի տարածքներում բուսական մնացորդների այրումն առաջացնում է վնասակար և ջերմոցային գազերի արտանետումներ, խախտում հողածածկույթի կառուցվածքը և մեծ վնաս է հասցնում էկոհամակարգին: Բացի այդ, կրակը տարածվելու վտանգ է պարունակում, իսկ գյուղատնտեսական մշակաբույսերի հիվանդությունների և վնասատուների դեմ պայքարելու համար կարելի է կիրառել այլ ընդունված միջոցներ:

                                               

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ 

 ՆԱԽԱՐԱՐ















	0010, Երևան-10, Հանրապետության հրապարակ,
Կառավարական տուն, 3
	Հեռ./Ֆաքս (374 10) 524-641
էլ. փոստ. agro@minagro.am

	Ի պատասխան Ձեր _______________N_____________
	_____________________N___________________


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ԲՆԱՊԱՀՊԱՆՈՒԹՅԱՆ ՆԱԽԱՐԱՐ
ՊԱՐՈՆ  Ա. ՀԱՐՈՒԹՅՈՒՆՅԱՆԻՆ
Ի պատասխան Հայաստանի Հանրապետության

կառավարության աշխատակազմի ղեկավարի 2011 թվականի 

ապրիլի 14-ի 02/10.1/5797-11 թվակիր գրության
                 Հարգելի պարոն Հարությունյան,

                 Հայաստանի  Հանրապետության  Ազգային  Ժողովի  պատգամավորներ  Խաչիկ  Հարությունյանի, Միշա  Ստեփանյանի, Հեղինե Բիշարյանի, Վահագն  Մախսուդյանի  և  Իշխան Խաչատրյանի կողմից  ներկայացված <<Մթնոլորտային  օդի  պահպանության  մասին>>  Հայաստանի  Հանրապետության  օրենքում  լրացումներ  կատարելու  մասին>>  և  <<Վարչական  իրավախախտումների  վերաբերյալ  Հայաստանի  Հանրապետության  օրենսգրքում  լրացումներ  կատարելու  մասին>>  Հայաստանի  Հանրապետության  օրենքների  նախագծերի  վերաբերյալ`  հայտնում եմ, որ գյուղատնտեսական տարածքներում կույտավորված բուսական մնացորդների և չորացած բուսականության այրումը նպաստում է վնասատուների, դրանց ձվերի ու թրթուրների ոչնչացմանը և հանդիսանում է գյուղատնտեսական մշակաբույսերի հիվանդությունների ու վնասատուների դեմ պայքարի միջոց: Ուստի դրա արգելքը գյուղատնտեսական տարածքներում նպատակահարմար չէ:


Առաջարկվում է`

1.  <<Մթնոլորտային օդի պահպանության մասին>> Հայաստանի Հանրապետության օրենքում 21-րդ հոդվածի երկրորդ պարբերության է) ենթակետից հետո լրացվող պարբերությունները շարադրել հետևյալ խմբագրությամբ`

 <<Արգելվում է այրել բուսական մնացորդներով ու չորացած բուսականությամբ տարածքները անտառամերձ, անտառային և բնության հատուկ պահպանվող տարածքների հողերում,

Արգելվում է այրել խոզանները, արոտավայրերի ու խոտհարքների բուսականությունը` գյուղատնտեսական, անտառամերձ, անտառային և բնության հատուկ պահպանվող տարածքների հողերում:>>,

2. առաջին կետով առաջարկվող լրացումները կատարել նաև <<Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին>> Հայաստանի Հանրապետության օրենքի նախագծում:                                  

                        ՀԱՐԳԱՆՔՈՎ`                             
              Ս. ԿԱՐԱՊԵՏՅԱՆ
Կատարող`

բուսաբուծության, անտառային

տնտեսության և բույսերի

պաշտպանության վարչության
պետ Գ. Մանուչարյան
հեռ.52-34-11

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՐԴԱՐԱԴԱՏՈՒԹՅԱՆ ՆԱԽԱՐԱՐ



	0078 Երևան, Հալաբյան 41 ա, հեռ. 380389

Էլ. փոստ info@moj.am


                                             


   ՀՀ բնապահպանության նախարար 
 


                                                պարոն Ա. Հարությունյանին
           Ի կատարումն ՀՀ կառավարության  2011 թ. ապրիլի 14-ի 

           02/10.1/5797-11 թվակիր հանձնարարականի

          Հարգելի պարոն Հարությունյան
         Կից ներկայացնում ենք «Մթնոլորտային օդի պահպանության մասին» Հայաստանի Հանրապետության օրենքում լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքների նախագծերի առնչությամբ Հայաստանի Հանրապետության արդարադատության նախարարության պետական փորձագիտական եզրակացությունը, ինչպես նաև հակակոռուպցիոն բնագավառում կարգավորման ազդեցության գնահատման վերաբերյալ եզրակացությունը։ 
Հարգանքով`






Հ. ԹՈՎՄԱՍՅԱՆ
Կատարող` Իրավական ակտերի փորձաքննության գործակալություն
Կ.Թորոսյան Հեռ. 380-227
                         ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Մթնոլորտային օդի պահպանության մասին» Հայաստանի Հանրապետության օրենքում լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքների նախագծերի վերաբերյալ 
        1. «Մթնոլորտային օդի պահպանության մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի վերնագրում «լրացումներ» բառն անհրաժեշտ է փոխարինել «լրացում» բառով, քանի որ նախագծում կատարվում է միայն մեկ լրացում:


Նույն դիտողությունը վերաբերում է նաև «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծի վերնագրին:

2. Օրենքի նախագծի 1-ին հոդվածում անհրաժեշտ է «ավելացնել» բառը փոխարինել «լրացնել» բառով` նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի 3-րդ մասի պահանջները:

Իրավական ակտերի փորձաքննության
գործակալության պետ`                                        


 Կ. ԽՏՐՅԱՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՆԱՊԱՀՊԱՆՈՒԹՅԱՆ ՆԱԽԱՐԱՐ

պրն. Ա. ՀԱՐՈՒԹՅՈՒՆՅԱՆԻՆ

Հարգելի նախարար
Ի կատարումն Հայաստանի Հանրապետության վարչապետի ս.թ. ապրիլի 14-ի թիվ 02/10.1/5797-11 հանձնարարականի` Հայաստանի Հան​րա​պետության Ազգային ժողովի պատ​գամավորներ Խաչիկ Հարությունյանի, Միշա Ստեփանյանի, Հեղինե Բիշարյանի, Վահագն Մախսուդյանի եւ Իշխան Խաչատրյանի կողմից օրենսդրական նախաձեռնության կարգով ներ​կայացված «Մթնոլորտային օդի պահպանության մասին» Հայաստանի Հան​րա​պե​տության օրենքում լրացումներ կատարելու մասին» եւ «Վարչական իրավախախտումների վերաբերյալ» Հայաստանի Հանրապետության օրենսգրքում լրացումներ կատարելու մասին» Հայաս​տանի Հան​րա​պետության օրենքների նա​խա​գծերի վերաբերյալ հայտնում ենք, որ դիտողություններ եւ առաջարկություններ չունենք:

Միաժամանակ, ներկայացնում ենք վերոնշյալ նախագծերի բյուջե​տային բնագավա​ռում կար​գա​վոր​ման ազդե​ցության գնա​հատ​ման եզրակացութ​յունը:

Առդիր` 1 թերթ:

ՀԱՐԳԱՆՔՈՎ`


Վ. ԳԱԲՐԻԵԼՅԱՆ

Կատ.` Տուրքերի եւ այլ պարտ. վճարների գծով

քաղաք. եւ վարչարարության մեթոդ. Բաժին
Հեռ. 595 338 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1. ՀՀ բնապահպանության նախարար
           պարոն Արամ Հարությունյանին (հավաք)     

     ՀՀ արդարադատության նախարար

            պարոն Հրայր Թովմասյանին

     ՀՀ ֆինանսների նախարար 

            պարոն Վաչե Գաբրիելյանին

     ՀՀ գյուղատնտեսության նախարար

            պարոն Սերգո Կարապետյանին

--------------------------------------------------------------

       ՀՀ վարչապետի հանձնարարությամբ` խնդրում եմ քննու​թյան առ​նել և ներկայացնել եզ​րա​​կացություն, նշելով կառավա​րու​թյան որոշման կամ այլ իրա​վա​կան ակտի ընդունման անհրա​ժեշ​տության դեպքում դրանց ընդուն​ման նա​խա​տես​վող ժամ​կետ​ները:  

     Ժամկետ` 5 օր:

2.  ՀՀ բնապահպանության նախարար
           պարոն Արամ Հարությունյանին (հավաք)     

     ՀՀ գյուղատնտեսության նախարար

           պարոն Սերգո Կարապետյանին 

      ՀՀ առողջապահության նախարար

          պարոն Հարություն Քուշկյանին 

     ՀՀ էկոնոմիկայի նախարար

           պարոն Տիգրան Դավթյանին 

     ՀՀ արդարադատության նախարար

           պարոն Հրայր Թովմասյանին 

     ՀՀ ֆինանսների նախարար 

           պարոն Վաչե Գաբրիելյանին

      ՀՀ աշխատանքի և սոցիալական հարցերի նախարար

           պարոն Արթուր Գրիգորյանին

--------------------------------------------------------------

     ՀՀ վարչապետի հանձնարարությամբ` խնդրում եմ քննության առնել և տա​լ ՀՀ օրենքների նախագծերի ազդեցության գնա​հա​տա​կանը։

     Ժամկետ` 10 օր:

Տիկին Ամալյա Ենգոյանին

տիկին Լիանա Հունանյան

պարոն Արթուր Սարգսյանին

-------------------------------------------

        Խնդրում եմ ամփոփել եզրակացությունները

 և պատրաստել պատասխանի նախագիծ: 

        Ժամկետ` 3 օր: 

Դավիթ Սարգսյան

.......-ը .................-ի, 20....... թ.

հ/հ..........................
Կատարող. Պետրոս Քացախյան
Հեռ. 515731

Նախագիծ
Պ-1118-08.04.2011-ԳԲ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«Մթնոլորտային օդի պահպանության մասին» Հայաստանի Հանրապետության օրենքում լրացումներ կատարելու մասին
Հոդված 1. «Մթնոլորտային օդի պահպանության մասին» Հայաստանի Հանրապետության 1994 թվականի հոկտեմբերի 11-ի ՀՕ-121 օրենքի 21-րդ հոդվածի 2-րդ պարբերության է) ենթակետից հետո ավելացնել նոր պարբերություն հետեւյալ բովանդակությամբ. 

«Արգելվում է այրել խոզանները, բուսական մնացորդներով ու չորացած բուսականությամբ տարածքները, արոտավայրերի ու խոտհարքների բուսականությունը գյուղատնտեսական, անտառամերձ, անտառային ու բնության հատուկ պահպանվող տարածքների հողերում»: 
Հոդված 2. Սույն օրենքը ուժի մեջ է մտնում պաշտոնական հրապարակման օրվան հաջորդող տասներորդ օրը: 
 

Նախագիծ
Պ-11181-08.04.2011-ԳԲ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին
Հոդված 1. Վարչական իրավախախտումների վերաբերյալ Հայաստանի Հանրապետության 1985 թվականի դեկտեմբերի 6-ի  օրենսգիրքը լրացնել հետեւյալ բովանդակությամբ 85.2 հոդվածով. 

«Հոդված 85.2. Խոզանները, բուսական մնացորդներով ու չորացած բուսականությամբ տարածքները, արոտավայրերի ու խոտհարքների բուսականությունը գյուղատնտեսական, անտառամերձ, անտառային ու բնության հատուկ պահպանվող տարածքների հողերում այրելը 

Խոզանները, բուսական մնացորդներով ու չորացած բուսականությամբ տարածքները, արոտավայրերի ու խոտհարքների բուսականությունը գյուղատնտեսական, անտառամերձ, անտառային ու բնության հատուկ պահպանվող տարածքների հողերում այրելը 

Առաջացնում է տուգանքի նշանակում քաղաքացիների նկատմամբ` սահմանված նվազագույն աշխատավարձի հիսնապատիկի չափով, իսկ պաշտոնատար անձանց նկատմամբ` հարյուրհիսնապատիկի չափով:» 
Հոդված 2. Սույն օրենքը ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԻՄՆԱՎՈՐՈՒՄ 

«ՄԹՆՈԼՈՐՏԱՅԻՆ ՕԴԻ ՊԱՀՊԱՆՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ 
«Մթնոլորտային օդի պահպանության մասին» Հայաստանի Հանրապետության օրենքում լրացումներ կատարելու մասին» եւ Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքների ընդունումը պայմանավորված է նրանով, որ հանրապետության տարածքում տարածում է ստացել քաղաքացիների կողմից խոզանների, տափաստանների չոր բուսականության այրումը: Այրման հետեւանքով մթնոլորտ են արտանետվում մեծ քանակությամբ ջերմոցային եւ վնասակար նյութեր, խախտվում է հողածածկույթի կառուցվածքը, մեծ վնաս հասցնելով էկոհամակարգին, նաեւ կրակը հաճախ տարածվում է` անդառնալի վնաս պատճառելով անտառային էկոհամակարգին:
 
  
  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը
 
ՄԹՆՈԼՈՐՏԱՅԻՆ ՕԴԻ ՊԱՀՊԱՆՈՒԹՅԱՆ ՄԱՍԻՆ
Օրինագիծն ընդունված է ՀՀ Գերագույն խորհրդի
կողմից 25 մայիսի 1994 թ. Հ.Ն-1058-I
Օրինագիծը ՀՀ նախագահի առարկություններով
ընդունված է ՀՀ Գերագույն խորհրդի կողմից
11 հոկտեմբերի 1994 թ. Հ.Ն-1109-I

	Հոդված 21.
	ՄԹՆՈԼՈՐՏԱՅԻՆ ՕԴԻ ՎԻՃԱԿԻ ՎՐԱ ԱԶԴՈՂ ՁԵՌՆԱՐԿՈՒԹՅՈՒՆՆԵՐԻ, ԿԱՌՈՒՅՑՆԵՐԻ և ԱՅԼ ՕԲՅԵԿՏՆԵՐԻ ՏԵՂԱԲԱՇԽՄԱՆ, ՆԱԽԱԳԾՄԱՆ, ԿԱՌՈՒՑՄԱՆ և ԳՈՐԾԱՐԿՄԱՆ ՊԱՅՄԱՆՆԵՐԸ 


 
Նոր և վերակառուցված ձեռնարկությունների, կառույցների և այլ օբյեկտների տեղաբաշխման, նախագծման, կառուցման և գործարկման, գոյություն ունեցող տեխնոլոգիական գործընթացների և սարքավորումների կատարելագործման ու նորերի ներդրման դեպքում անհրաժեշտ է ապահովել մթնոլորտային օդի վիճակի վրա վնասակար ներգործության նորմատիվների պահպանումն ու նվազեցումը: Ընդ որում, պետք է նախատեսվեն վնասակար նյութերի և արտանետումների որսումը, օգտահանումը, վնասազերծումը կամ մթնոլորտային օդն աղտոտող նյութերի արտանետման լիակատար բացառումը, մթնոլորտային օդի պահպանության մյուս պահանջների կատարումը, ելնելով այն բանից, որ նախագծվող, գործող և ապագայում կառուցվող ձեռնարկությունների, կառույցների և այլ օբյեկտների արտանետումները, ինչպես նաև ֆիզիկական վնասակար ներգործությունները միասին չհանգեցնեն մթնոլորտային օդն աղտոտող նյութերի սահմանային թույլատրելի խտությունների նորմատիվների և մթնոլորտային օդի վրա ֆիզիկական վնասակար ներգործությունների սահմանային թույլատրելի նորմատիվների գերազանցմանը:

Հայաստանի Հանրապետության տարածքում կառուցվող (վերակառուցվող, քանդվող) օբյեկտների շինարարության ընթացքում փոշու արտանետումների՝ շինարարական հրապարակից դուրս տարածվելը կանխարգելելու նպատակով շինարարություն, ինչպես նաև փոշու արտանետման հետ կապված աշխատանքներ իրականացնող կազմակերպությունները և քաղաքացիները դրանք իրականացնելու ընթացքում պարտավոր են`

ա) պարսպապատել շինարարական հրապարակները, իսկ ներքուստ և արտաքուստ վերանորոգվող շենքերը և շինությունները ծածկել շինարարությանը համապատասխան բարձրության անթափանց թաղանթով.

բ) շինարարական հրապարակից դուրս եկող ավտոմեքենաների անվադողերը լվանալ.

գ) ավազը, ցեմենտը, գաջը, խիճը, սորուն նյութերը և շինարարական աղբը տեղափոխել փոշու համար անթափանց ծածկոցներ ունեցող մեքենաներով.

դ) օդի դրական ջերմաստիճանի դեպքում շինարարական հրապարակը, բացառությամբ վերանորոգվող և վերակառուցվող փողոցների, օրվա ընթացքում պարբերաբար ջրել` բացառելով կեղտաջրերի թափանցումը շինարարական հրապարակի սահմաններից դուրս. 

ե) հղկման աշխատանքներ իրականացնելիս օգտագործել փոշու արտանետումը բացառող սարքեր և տեխնոլոգիաներ.

զ) սորուն նյութերը (ավազ, գաջ, ցեմենտ) պահեստավորել փակ տարածքներում կամ ծածկել անթափանց թաղանթներով.

է) շինարարական աղբը տեղափոխել դրանց հեռացման համար հատուկ հատկացված վայրեր և հատուկ սահմանված երթուղով:

Արգելվում է կենցաղային և արտադրական աղբը, ինչպես նաև տերևաթափից առաջացած թափոններն այրել բնական միջավայրում, բնակավայրերում, նրանց շրջակայքում ու դրանց այրման համար չնախատեսված կաթսայատներում, վառարաններում և այլ սարքերում:

Հայաստանի Հանրապետության տարածքում մթնոլորտային օդի վիճակի վրա ազդող նոր և վերակառուցվող ձեռնարկությունները, կառույցները տեղաբաշխելու վերաբերյալ առաջարկությունները քննարկվում են Հայաստանի Հանրապետության կառավարության կողմից սահմանված կարգով:

Մթնոլորտային օդի վիճակի վրա ներգործող բոլոր ձեռնարկությունների, կառույցների և այլ օբյեկտների տեղի ընտրությունը և դրանց կառուցման ու վերակառուցման նախագծերն էկոլոգիական փորձաքննության են ենթարկվում բնության պահպանության բնագավառում հատկապես լիազորված մարմինների կողմից` հասարակական կազմակերպությունների և անկախ փորձագետների մասնակցությամբ` Հայաստանի Հանրապետության օրենսդրությամբ սահմանված կարգով:

(21-րդ հոդվածը լրաց. 20.03.07 ՀՕ-139-Ն, 08.04.09 ՀՕ-97-Ն)

